11. Zeisu Kizom

Diktanna:
* Lungsim kizawhna
* Mimal deihna si-in kisikkikna tawh mawhmaina
* Lunggulhna Pasian tungah Apna
¢ Khasiangtho makaih theih nuntakna
* Nuntakna thak

A. Pasian in ahih theihloh khat in ei adinga kizoppih ding zonna ahi hi. Hih pen ei in ih zon akul
ahi hi.
a. Jeremiah 29:13-Nong zong ding uh a na lungsim khempeuh uh tawh nong zon uh
ciangin nong mu ding uh hi.
b. Mihing lawmta khat leh khat bang hilo ding hi. Tua le koi?

B. Zeisu tawh kilawmtatna kizopna bangci khantoh theih ding?

a. John 15:1-5 Keimah lenggui taktak ka hi-a, ka Pa, tua lo neipa ahi hi. 2 Kei sungah
oma, a gah lo hiang peuhmah a sattan hi; a gah hiang peuhmah tam a gah zawk
nadingin heuhin a hahsiang hi. 3 Note tungah kong gensa thu hangin na siang khin ta
uh hi. 4 Keima sungah om un, note sungah ka om ding hi. Amah beka gah thei hiang
a om kei hi. A guipi-ah a om pelmawh kul hi. Note zong keima sunga na om kei uh
leh na gah thei kei ding uh hi.

b. Zeisu tawh kizom cih pen lungsim, gamtatnate ah zong kizop ding ahi hi.

c. Tua bangin ih kizop kei leh kigah theilo hi.

i.
C. Zeisu tawh kizopna nam 3.

a. Amasa pen in Ama kammalte simna tungtawna kizopna
i. John 15:7 Kei sungah na om uh a, ka thute no sungah a om leh na ut
peuhpeuh uh na ngen un; hong kipia ding hi.
ii. Late 119:105 Na thu in ka khe adingin meivakhi a, ka lampi ah khuavak ahi hi.
iii. Hebrews 4:12 “Pasian thu nungta in hihtheihna a nei hi. Langnih a hiam
namsau sangin hiamzaw a, nuntakna le kha, tang le guhngekte nangawn

pailetin khen thei a, lungsim ngaihsutnate le lungtang tupnate khentel thei
hi.



iv. John 1:1 Atungin Thu om-a, tua Thu Pasian tawh omkhawmin, tua Thu Pasian
ahi hi.

v. Thuhilhkikna 6:6-9 Na tate uh limtakin ciamtehsak un. Inn ah na om uh
ciang; lam na pai uh ciang, na lup uh ciang, na thawh uh ciangin amaute
genpih un. 8 Tuate na khutuah lim bangin hen unla na taltang uah suang un.
9 Na inn kongkhuamte le na kongpite uh tungah tuate gelh un.

b. Anihna kizopna in thungetna tungtawna kizopna hi.

i. John 14:13 Kei min suanga na nget peuhpeuh uh

ii. Pasian tawh ih kizopna ah Ama tawh ih kiho mun ding kisam hi.

iii. Nisim ih nuntaknate ko in theisak in ei ma aw mahmah tawh ih hopih kul hi.

iv. Piancilna 32:24-30 Tua ciangin Jacob kia bek oma, mi khat in amah khuavak
dong buan hi. 25 Tua mipa in Jacob a zawh loh lam a theih ciangin a khelguh
lawnsaka, mipa tawh a kibuanna in a khelguh a kilawi hi. 26 Tua ciangin mipa
in, "Khua vak ta hi, hong khah in," ci hi.
Ahi hangin Jacob in, "Thupha nong piak kei leh kong khah kei ding hi," ci-in
dawng hi.
27 Mipa in, "Na min bang hiam?" ci hi.
Amabh in, "Jacob," ci hi.
28 Tua ciangin mipa in, "Na min Jacob hi nawn loin Israel hi ding hi; bang
hang hiam cih leh Pasian le mite tawh na kilai a na zo khin hi," ci hi.
29 Jacob in, "Nong hehpihna-in na min hong gen in," ci hi.
Ahi hangin, "Bang hangin ka min hong dong na hi hiam?" ci-in dawng hi. Tua
ciangin tua lai-ah amah thupha pia hi.
30 Tua ahi ciangin Jacob in, "Pasian tawh ka kimaituah hangin hong
kihingkhawi hi," a cihna in tua mun Peniel a phuak hi.

v. 1 Thessalonians 5:17 “thu na ngen den un;

c. Athumna Zeisu tawh kizopna in John 15:7-8, 16
i. Pasian kammalte gensawnna tungtawn-a kizopna
ii. Late 96:3 Minamte lakah ama minthanna pulak unla, mi khempeuh lakah a
nasep piandangte pulak un.
iii. Matthew 24:14 Tua ciangin mi namkim tungah teci ahi dingin leitung buppi
ah kumpi-gam lungdamna-thu kihilh dinga tua khit ciangin beina a tung ding
hi.



iv. Sawltakte 1:8 Ahi hangin note tungah Khasiangtho hong tun ciangin
vangliatna na ngah ding uh a, Jerusalem, Judea gam, Samaria gam khempeuh
le leimong dongah ka tecite na hi ding uh hi," a ci hi.

d. Zeisu tawh kizom maw leitung tawh kizom
i. James 4:4 No angkawm hat mite aw, leitung tawh kilawmtakna in Pasian
lama muhdahna ahilam thei lo na hi uh hiam? A lawm dinga leitung a teelte
peuhmah Pasian gal a suak hi.
ii. Matthew 5:6 Thumaanna hanga gilkial dangtakte thupha ngah ahi hi,
ahang in, amaute kitaiisak ding hi.
iii. Jeremiah 23:6 “TOPA Eite Thumaanna" ahi hi.

Revelation 3:20 Hih lai-ah ka om hi! Kongkhak ah dingin ka kiu hi. Mi khatpeuh in ka aw za a,
kongkhak hong hon leh ka lut dinga, amah tawh an nekhawm in, amah in kei tawh a nekhawm
ding hi.



